
Եվրասիական տնտեսական հանձնաժողովի կոլեգիայի
2015 թվականի օգոստոսի 18-ի 
թիվ 19 հանձնարարականի

ՓՈՓՈԽՈՒԹՅՈՒՆ՝
Եվրասիական տնտեսական միության արտաքին տնտեսական գործունեության միասնական ապրանքային անվանացանկի պարզաբանումների VI հատորում կատարվող

84-րդ խմբում ԵԱՏՄ ԱՏԳ ԱԱ 8426 ապրանքային դիրքի անվանումից հետո ավելացնել հետեւյալ բովանդակությամբ պարզաբանումներ՝
	«8426 30 000 1*
	Սայլակավոր կռունկներ (բեռնարկղային փոխաբեռնիչներ)՝ ռելսավոր շարժամասով, 80 տ–ից ոչ ավելի բեռնամբարձությամբ
Տվյալ ենթաստորադիրքում ներառվում են, օրինակ, կառանման փոխաբեռնիչ կռունկները, որոնք նախատեսված են բեռնահրապարակից նավամբար բեռնելու եւ նավամբարից բեռնահրապարակ բեռնաթափելու համար: Կռունկն իր բնույթով պորտալ է, որի վրա տեղակայված են գլխավոր հեծանը եւ պորտալի սահմաններից դուրս եկող սլաքը, որը բեռնման-բեռնաթափման աշխատանքների իրականացման ժամանակ գտնվում է նավամբարի վերեւում եւ համալրված է կռունկավարի խցիկ ունեցող շարժական բեռնասայլակով (երբ կռունկը չի շահագործվում, սլաքը կարող է բարձրացվել եւ բերվել գրեթե ուղղահայաց դիրքի): Բեռնարկղերի տեղափոխման գործողությունների կատարման համար օգտագործվում է լայնիչ:
Այդպիսի կռունկների պատկերի նմուշը ներկայացված է ստորեւ:

